
Mutua General de Seguros

JAVIER ALBERDI

Aseguru agente esklusiboa

Gesalaga, 18 behea - 20740 Zestoa
T/ 943 89 71 01 - jalberdi@mgs.es

640 917 626

P

Ordutegia:
Astelehenetik ostiralera
07:30-13:30, 16:30-21:00
Larunbat eta igandetan
07:30-14:30, 17:00-21:00

tel. 943 536 314

Gesalaga 1 Tel. 943 148 524

20740 Zestoa Gipuzkou zestoa_autoeskola@hotmail.com

Portale Kalea 7, 20740 Zestoa
tel. 943 147 088

TABERNMX

Erdikalea 5
Telf: 94314 73 22
20740 Zestoa (Gipuzkoa)

GARRAIO SISTEMAK
ERREMOLKEEN SALMENTA
ERREMOLKEETARAKO OSAGARRIAK

KARABANA, AUTOKARABANA eta
FURGONETETARAKO OSAGARRIAK

KONPONKETA eta
MANTENTZE LANAK

telf. 943 147 679
www.caravan-park.net
info@caravan-park.net

AVAASESORIA ARIN

ABOKATUA
KONTABILITATEAK
INMOBILIARIA GESTIOA
KOMUNITATE ADMINISTRAZIOA

GESTORIA
ZERGAK
LABORALA
ASEGURUAK

Gesalaga kalea, 22 behea 20740 ZESTOA
Tel./Fax.: 943 897 099 asesoriarin@asesoriarin.com

—

Gestoria Z.ubia

M? Jesus Zubia Olaizola

Portale kalea 7, behea - 20740 ZESTOA
Tel./FAX: 943 897 070

IRAETA JATETXEA

Olaizola eta Uria kalea — Iraeta
943 147 067

Landetxea
eta
jatetxea

943 148 005

Itzulpenak baino
askoz gehiago!

Itzulpen eta
argitalpen zerbitzuak, s.l

+34 943 148 306
+34 943 897 380

r——

Aranela

ERRETEGIA

626 869 231 / 943 148 092
erreserbak@aranetaerretegia.com

bakun@bakun.eus
www.bakun.eus

Narkis Balentziaga, 2
20749 Arroa (Gipuzkoa)

Urtero egiten du aldizkari honek abuztuan etena, eta etenaren ostean berriro ere martxan hastea
tokatzen da. Ez da nolanahikoa izaten abuztuko lozorro edo letargia ondorengo esnatzea gure he-
rrian; konturatzerako, danba! Herriko jaiak!

Amabirjinak pasata, betiko errutinara bueltatu eta bertara ohitzea beste erremediorik ez dugu iza-
ten hilkor arruntok, bizitzeko lan egin behar dugunok, alegia. Iraileko aldapa gogorragoa edo leu-
nagoa egiten zaigu urtearen arabera, daukagun energiaren arabera, baina ezin uka urtero-urtero
kostatzen zaigunik. Natura ere tristetzen hasten da, eguna lehenago iluntzen, eguzki-izpi gutxiago
jasotzen dugu...

Dena den, ez da dena itzaltzen irailean. Onddoak, esaterako, orain hasten dira kukuka, eta Euskal
Herriko hamaika sukaldetan zartaginak betetzen dituzte. Gaztainondoek ere orain bhotatzen dute
fruitua, baita intxaurrondoek ere... kolore okre eta marroi kolorez margotuko den garai honetan.
Naturak zikloka funtzionatzen du, eta giza espezieak hainbeste denboran biziraun badu, nolabait zi-
klo horietara moldatzen ikasi duelako izan da, nahiz eta azken ehun urteetan, goxo esatearren,
erritmo naturaletik gero eta urrunago gabiltzan. Naturarekiko oreka horretara hurbiltzera gonbi-
datzen gaitu Itziar Etxeberria Arroabeko bizilagunak. Sendabelarrez aritu dira luze eta zabal Jone

Bergara eta biak, eta arbasoen jakituria, gure gorputzaren erritmo naturalak, naturarekiko lotura...

ere izan dituzte hizpide. Irakurle, irail honetan errutinak dakarren bizitza erritmo zorora egokitu
ezinik bazabiltza, gomendio baliagarriren bat aurkituko duzu Itziarren hitzetan, akaso.

Itziar Etxeberria eta Eliezer Chavarria. Horiek dira ale honetan aurkituko dituzun elkarrizketetako
protagonistak. Abizenek eman didate niri atentzioa, ez baitirudite, jatorrian, oso urrutikoak.

Eliezer duela lau urte etorri zen Nikaraguatik Euskal Herrira eta hona iritsi eta urtebetera murgildu
zen boxeo munduan. Arrotza zait mundu hori niri, baina Euskadiko txapelduna dugu Eliezer bere
kategorian eta hori, irakurle, ez da ahuntzaren gauerdiko eztula. Hamazazpi urte ditu nikaragua-
rrak eta badirudi etorkizun oparoa duela aurretik. Momentuz, Espainiako txapelketa du jomugan,
zorte on bidean, beraz, Eliezer!

Eliezerrek transmititzen duen indar eta grinarekin eta Itziarren gomendioekin, gozatu alea, ira-

Mirari maitea, enbidoa bota zenidanean, nik nola hartuko nuen kezkatuta zeunden. Egiari zor, niretzat sor-
presa izan zen. Dakizunez, bizitzaren beste etapa bat hasi duzu. Ongi etorri klubera!

Jubilatu nintzenean, nire etorkizunari begira hainbat kezka nituen. Denboraren kudeaketa, aisialdia, zain-
tza, formakuntza eta osasunaren inguruko galderak sortzen zitzaizkidan.

Aldi berean, herrian ni bezalatsu zebiltzan hainbat pentsiodunekin elkartzeko zortea izan nuen. Egoera iku-
sirik elkartu beharra sentitu genuen eta horrela 3Z taldeari sorrera eman zitzaion.

Era berean, Zestoako Zaintza ekosistema mahaia osatu zen. Bertan, hainbaten artean, Zestoako Udala, San
Juan Fundazioa eta 3Z-koek parte hartzen dugularik. Plan estrategiko bat aurreikusi da. Gizarte politiketan,

arreta, zaintza eta laguntzak ulertzeko modu berri bat hel-
buru duelarik. Mirari, beraz, zure galderari erantzunez, ba-
dugu nahiko lan adindunok Zestoan etorkizun duin bat lan-
du eta aurrera eramateko.

Horrez gain, 3Z-ko partaideok, Pentsiodunak Martxan talde-
arekin bat eginez, pentsio duinen eta osasun sistema publi-
ko baten aldeko elkarretaratzeetan, kutxek/bankuek beze-
roekiko daramaten arreta murriztailea gaitzesten eta taile-
rrak eratzen parte hartu dugu. Zenbait aktibitate
burutzeko orduan, leku fisiko egoki finkorik ez izatearena
arazo bat da. Nire iritziz, gaur egun ezagutzen dugun kultur
etxeko lokal eta jubilatuentzako guneak ez daude gure be-
harretara egokituta.

Gazteek Gaztetxea behar duten bezala euren garapena bizi
ahal izateko, adinekoek ere, gure garapena behar dugu, bai
formakuntzan, tailerrak antolatuz, aisialdi gune egokiak
edukiz, eta abar luze bat. Bizitza sozial, politiko, ekonomi-
koak hil arte dirau. Ez gara boto emaile hutsak. Beraz, Mira-
ri, bidean gurekin parte hartzera gonbidatzen zaitut.

Nire hordagoa Estitxu Zabalarentzat da. Zestoan, kultur ar
loko hainbat ekintzatan buru-belarri ikusi zaitut murgildu-
ta. Badakit euskararen erabilpenak nola kezkatzen zaituen
ere. Aurrera begira, nolakoa izan beharko luke-herritarron
esku-hartzeak horren inguruan?

&/é/’ta/ 2/0[’&/[/“/

[""IIH“H. DanBoLIm errenakzZioko ate ITEKIJK. Danbolinzulo Kultur Elkarteak

23 urte beteko ditu urrian. Aitzakia polita iruditu zaigu gure asteroko erredakzioko ateak irekitzeko eta bile-
rak nolakoak izaten diren herritarrei erakusteko. Horretarako, urriaren 9rako, astelehenerako, jarri dugu
hitzordua. Arratsaldeko 18:30ean elkartuko gara kultur etxean. Danbolineko bulegoa ezagutzen duzu? Aldiz-
karirako gaiak nola erabakitzen ditugun jaki nahiko zenuke? Gairen bat proposatu, agian? Galderaren bat?
Gustura entzungo genuke odola borborka duen gaztearen hitza, baita esperientziaz betetako beteranoarena

ere.

Denok osatzen dugu Danbolin herri proiektua, zenbat eta herritar gehiagok parte hartu, orduan eta abera-

tsagoa izango da.
Zatoz!

dSKOCLAriko Goreuczen bpanczak!

SRR UMK 1raileko iganderen batean Zelatu-
nen, edota han edo hemengo azokaren batean, ikusiko ge-
nuen inoiz erroskillarik saltzen. Erosi ere bai seguru, eta gero
horietakoren bat jan ere, jan dugu ziurrenik, opiltxo horrek
gizateriak agian inoiz izan duen erronka handienetako bat
irudika zezakeela pentsatu ere
egin gabe.

Izan ere, erroskillarekin gure
gizartearen hainbat muga iru-
dika genitzake. Hala proposa-
tzen du, behintzat, Kate Ra-
worth ekonomialariak dough-
nut economics (donut edo
erroskilla ekonomia) eredua-
rekin. Horren arabera, erros-
killa bera gizadiarentzako es-
pazio seguru eta justua litzateke. Opilaren kanpoko ertza sa-
bai ekologikoa litzateke (aldaketa klimatikoa, ozeanoen
azidifikazioa, airearen kutsadura, lurren erabilera, biodiber-
tsitatearen galera...), eta barnekoa berriz oinarri soziala (osa-
suna, hezkuntza, elikadura segurtasuna, etxebizitza, energia,
genero berdintasuna...). Erroskillatik kanpo egoteak planeta-
ren muga biofisikoak igaro izana esan nahiko luke, eta zulo-
an egoteak, berriz, ongizatearen eskasia adieraziko luke.
Erroskillaren mamian egotea, beraz, denontzako gutxieneko
ongizate maila lortzea litzateke, gure bizitza eta ongizatea
bera posible egiten duten baliabide naturalak arriskuan jarri
gabe.

Datuetara joz, kezkagarria da erroskillaren barneko ertza
irudikatzen duten adierazle denak zuloan egotea, eta are
kezkagarriagoa kanpoko aldea irudikatzen duten bederatzi-
tik sei adierazlek pasa izana muga: kutsadura kimikoak, al-
daketa klimatikoak, biodibertsitatearen galerak, lurren era-
bilerak, nitrogenoaren eta fosforoaren kargak, eta ur gezaren
erabilerak. Gainerako hiru adierazleen kasuan, bi muga gu-
rutzatzetik gertu daude (airearen kutsadura eta ozeanoen
azidifikazioa), eta azkenengoa da arriskutik kanpo omen da-
goen bakarra (ozono geruzaren gutxitzea), bere garaian har-
tutako neurriei esker. Labur esanda, gaur gaurkoz ez ditugu
espazio seguru eta justu batean bizitzeko baldintzak bete-
tzen, ahitzen gabiltzan planeta finitu eta dirua ongizatearen
gainetik jartzen duen gizarte kapitalista honetan.

Ez da erronka makala duguna, erroskillaren mamiaz denok
gozatzea nahi badugu bederen. Baina, ez da gauzak aldatzeko
ordu txarra ere, gaurko hau.

Joan zaigu uda, gutako askok gehien atsegin dugun urtaroa: herrietako
jaiak, hondartza, oporrak... Udak, badu ordea, bereizgarri bat: neguko be-
roki luzeak ezkutatu eta gure gorputzak agerian uzten ditugu. Aurten ere,
batek baino gehiagok bainujantzia janz-
teko makina bat buruhauste izango zi-
tuen ispiluak erakusten dion gorputza
inperfekzioz josita ikusten duelako. Bai-

na gure gorputza
ez da espazio pri-
batu bat, gizartea
aske sentitzen da
gure gorputzaz ba-
lorazioak egiteko. ; -
Jaietan sortzen diren pasarelak horren adierazle di-
ra: ze polita zauden, ze dotore jantzi zaren, argaldu
egin zara...

Gizartearen garapen erritmora egokitu izan da gor-
putza urtez urte: lehenik, gorputzaren zaintza lan
logiko produktiboaren menpe geratu zen, indartsua
izan behar zen erabilgarria izateko. Orain, ordea,
gorputza gure lanabes izatetik, gure desioen agerto-
ki izatera pasa da.

Desioak gure gorputzean proiektatzea garesti or-
daindu dugu ordea. Gizarte kontsumista batean bizi
gara eta horrek ere gure gorputzetan aztarna argiak
utzi ditu. Giza-gorputzak edertasun kanonak bete-
tzeko prestatzen ditugu (elikadura, arropa, kirola,
kosmetika...) eta gizarteak ezarritako formak har-
tzen ez badituzte gure gorputzak irmoki epaitzen
eta zigortzen ditugu. Ispilu aurrean bainujantzia le-
hen aldiz janzten dugunean bezala...

Halaber, badago genero-alfabeto bat gure gorputze-
tan: Beauvoir-en “egiazko emakume” eta “egiazko
gizonaren” bi muturren artean. Baina horiek ez dira
gizarteak inposatzen dituen molde bakarrak: gor-
putz normatiboak eta ez normatiboak daude. Zes-
toako jaietan gorputz horiek guztiak dantzan jartze-
ko aitzakia polita izaten da, baina, gorputz guztiak
onartuak daude? Dantzan, modu berdinean dihar-
dute?

Izarok “Dantzan dantzan...Notre Dameko plazan”
egin nahi duela dio bere abestian, baina ez da baka-
rra, duela ia hogei urte ere Quasimodok, Notre Da-
meko Konkordunak, Parisko plazan dantza egin
nahi izan zuen, baina jipoiak eta irainak jaso zituen
trukean, bere gorputza estandarretatik irteten zela-
ko: Quasimodo izenak, horixe bera esan nahi du,
“gaizki egina”. Nik dantza egiten jarraitu nahi dut
Zestoako plazan, gaizki ala ondo egina nagoen inork
esan gabe: askotariko gorputzak dantzan ikusi nahi
ditut, esklabotzatik libre.

\ Elkarrizketa menta usainean egin dugy, Itziar lurrin difusorea har-

_““\ zen botika zalea.

Baserritik Debara joan beharra izan genuen bizitzera eta orduan hasi

B cinen kalean belarrak faltan botatzen. Paseatzera ateratzen ginen

ama eta biok belarrak non hazten ziren fitxatzera.

5 B Eskolan berandu hasitakoa naiz, sei urterekin edo, eta amak konta- &5

72

S tzen dit, beti anginekin ibiltzen nintzela eta azkenean operatzea era- ===
B baki zutela; baina, halako batean, Galiziako kamioilari batek jarabe

W4 b2t egin omen zidan azenarioa, tipula eta beste gauza mordo batekin

eta besoan masajeak ere eman zizkidatela... eta gaur arte.



| A Gustuko dut jendeari beste aukera bat badagoela ikusaraz-
N ‘ ) tea. Izan ere, garestiena ez da beti onena eta ez dago ezinbes-

tean erosi beharrik, norberak egindakoa balioan jartzea gus-
tatzen zait. Ikastaroetan nik dakidana konpartitzen dut, bes-
teenak ere jasotzen dira eta denon artean erremedioen
bilduma osatzen dugu.

Zeure kabuz noiz hasi zinen?
Autodidakta izan naiz pixka bat. Kremak eta zaintzea
asko gustatzen zait, eta gaztetan nahi adina krema
N erosteko dirudik ez nuenez, liburutegira joaten hasi
nintzen. “La botica de la abuela” liburuan eskura nituen il Eskoletara ere joaten zara?
gauzekin egiteko moduko erremedioak aurkitzen ni- Zumaiara joan nintzen alabaren gelara LH6 arte, eta orain,
tuen; ilerako, morena jartzeko, aurpegiko gaztetako gra- il Arroako eskolara joaten naiz semearen aitzakian. Xaboiak,
noetarako... Orduan, gauza estetikoagoak. koloniak, bainurako gatzak, ukenduak... egin ditugu. Haurren
batek kolperen bat hartzen badu, Itziarren ukendua eman
eta poz-pozik.
Arroako eskola berria egin zenean, baratza proiektua egin ge-
nuen. Zatitxo bat gelditu zen libre eta hor txoko aromatikoa
jarri genuen. Mantentzen saiatzen naiz eta bertan jasotakoa-
rekin gelan zerbait egiten dugu. Aurten eltxoak usatzekoa
egin dugu menta eta ezkaia eta beste belar batzuekin.

Alaba izan zenuenean zerbaitetaz konturatu zinen
2008an jaio zen alaba. Orduan, konturatu nintzen, mer-
katua gainsaturatuta zegoela. Belar dendetan ere dene-
tariko kremak aurkitzen nituen eta, osagaiak begiratu-
ta, konturatu nintzen gehienek antzekoak zeuzkatela.
Moskeatzen hasi nintzen eta umeen produktuak izanda
gehiago, gainera. Informazioa biltzen, marketing mun-
dua ezagutzen eta marka gutxi batzuk aukeratzen hasi Mundu hau oso zabala da ezta?
\ ¥ nintzen. Osagaiei begira, kremak egiteko gai nintzela AHasieran dena nahi duzu jakin, zenbat eta belar gehiago eza-
M konturatu eta hala hasi nintzen ikastaroetara joaten [jgutu orduan eta gusturago. Gero, ordea, konturatzen zara lau
9’ ¥ ota xaboiak neuk egiten. Behin, alabaren irakasleak ge- § Wbelar ondo ezagututa nahikoa dela. Olio mazeratuetan ere le-
M lara gonbidatu ninduen eta hor hasi nintzen tailerrak i hen 20 poto jartzen nituen, eta azkenean 3-4 erabiltzen ditu-
S caten. M zu, beti berdinak, bakoitzak 4-5 edo 10 gauzetarako balio bai-
| / tizu; minetarako erabilienak jartzen ditut.
Maiz gertatzen da guk landare bat identifikatuta daukagula
: > { ; gauza batzuetarako, baina beste erabilera batzuk ere baditue-
rrentzat. Behin merendola batean xaboien tailerra ema- psH ! ; : s
la; azeri buztana esaterako, giltzurrunetarako dugu identifi-

teko eskatu zidaten eta ama batek esan zidan: “eta gu- ¥ } ! ; . - .
[ iz Al 2 : g katuta, baina harekin gargarak egiten badituzu, zikin pila ate-
retzat ezin duzu?” Hor hasi nintzen gehiago ikasten eta &) B i

ikasitako horren berri ematen. Arroagoian 8-9 urtean
® edo eman dut, Arroabean ere bai, eta, tarteka, baita Zu-
maian ere. Gaztelekutik Aizarnan eta Iraetan ere izan-

Eta jarraitzen duzu ematen gaur egun ere...
.Guraso elkarteetatik deituta hasi nintzen aurrena, hau-

ina dugunean pastilla bat hartu eta horrek kentzea, baina (@
@M cero eta ebidentzia zientifiko gehiago daude esaten dutenak | '
, ezin dugula horrela jarraitu; etengabe “Ibuprofeno”, edo lo

dut, belar bakoitzak zein propietate dituen ikasi behar da au-
rrena, baina bakoitzak bere frogak egin behar ditu poliki-poli-
ki bere buruarekin, neurriak eta eraginak ezagutzeko.
Belarrekin gorputzei zerbait naturala sartzen diezu eta zure
gorputzak lana bere sinkronizazioarekin egiten du, ez dizu
egun batetik bestera inflamazioa jaitsiko, gutxinaka joango
* da. Gizarteak, ordea, azkartasuna behar du. Belar urak har-
tzen egon egin behar zara, eta gorputza indartzen joango zai- S
zu, sistema immunologikoa ere bai...

Belarrek beldurrak ere sortzen dituzte ezta?
Niri jendeak esaten didanean, asuna hartzeak beldurra ema-

ten diola, esaten diet: “kontuz ibil zaitez lixibarekin, edo
erreparatu ondo zein produktu erabiltzen ari zaren on-
tziak garbitzeko eta ez zaitzala kezkatu horrenbeste asu-
na hartuta zer gertatuko zaizun”. Gauza denak bezala, be-
re neurrian hartu behar dira, hori bai.

Konturatu gabe zenbat gauza toxiko erabiltzen ditugun,
ezta?

Ba pentsa, goizean jaiki eta aurrena hortzetako pasta, aur-
pegia garbitzeko zerbait, tonikoak, perfumeak, serumak,
hidratatzaileak, dutxako gelak, txanpuak, maskarak, ha-
tzazalak margotzekoak, makilajea, desodoranteak, ilea
tindatzekoak, espumak, lakak... Jantzi duzun arropa, era-
bili duzun garbigarria, ontzi garbigarriak... Hori jatekoa al-
de batera utzita! Gaztetxoen artean dagoen diabetesa, txi-
kitatik azaleko arazoak...ez da harritzekoa. Pentsatzen
jartzen banaiz beldurtu egiten naiz.

Zer da zure ustez aurren-aurrena kendu beharko genuke-
ena?

Kosmetikan zentratuko bagina, desodorante konbentzio-
nalak, eguzkitako krema kimikoak eta detergente eta
leungarriak. Zoratu ezin gara egin, oso zaila da dena per-
fektu egitea, baina jaten duguna zaindu, kosmetikan ahal
dena kendu, gauzak berrerabili, denda handietako plasti-
ko pila hori ekidin...

Kosmetika naturalak ere denbora behar du gorputza ore-
katu arte. Eman diozun zikinkeria guztia bota behar du
aurrena, eta horregatik hasieran batzuetan granotxoak,
mantxak edo grasa ateratzen da. Zikinkeria hori barruan
baino hobeto dago kanpoan.

Artisau azoketan ere ibili zara

Aurreneko aldia Zestoako artisauena izan zen, 2015ean.
Azokena egundoko lana da, kremek eta kontserbatzailerik
ez dutenez, ez dakizu zenbat egin eta horregatik nahiago
dut eskaera pertsonalak egitea. Gainera ez da berdina kre-
ma hidratatzailea udarako edo negurako egin, norentzat...
Horrez gain, uste dut, jendeak ez duela baloratzen olioa 40
egunez eguzkitan eduki dudala, justu San Joan egunean ja-
so dudala... Mirari azkar eta merkeak nahi ditugu.

Eta jendeak eskaerak egiten dizkizu?

Bai. Orain gutxi azkena, batek perfume solidoa eskatu zi-
dan. Oso erraza da; erle argizaria, karite gurina eta koko
olioari olio esentzialak gehitu eta listo. Aromaterapiak
emozioak asko lantzen ditu eta gaixotasun asko barruko-
ak, emozionalak direnez, bihotz ondoan emateko edo dia-
fragma aldean igurtzita zoragarri datozkigu.

Zeure marka propioa ere baduzu

Aurreneko azoka aurretik Fuerteventuran nengoen ahiz-
pa bisitatzen eta haren bikoteak denda bat zeukan eta
esan zidan: “Txoko honetarako biochic apala ondo etorri-
ko litzaiguke”. Asko gustatu zitzaidan, ni beti izan nahi
0so “chic” eta bio kontuak gustuko ditudanez, Biotxik hasi
nintzen nire kremetan eta jartzen.

Laborategi batean ere egin duzu saiakera zeure krema
komertzializatzeko

Azoketan eta bai, baina bestela ezin dugu kremarik saldu
ez baitaukagu osasun txartelik. Gehien saltzen nuen kre-
maren formulazioa eman nion laborategi bati eta egin zi-
daten eskatutakoa, baina iritsi zitzaidan kremak ez zeu-
kan zerikusirik nirearekin. Krema hori erabiltzen zuten
bezeroei banatu nienean ere gauza bera esaten zidaten,
“ez dauka zerikusirik, ez usain, ez kolore, ez testura”. Ko-
purua ere oso handia egin behar da, 700 poto edo, urte eta
erdira kadukatzen direnak. Gainera betikoa da, laborate-
gi batean ez dute kalendula eguzkitan edukitzen nik be-
zala, haiek labean sartzen dute eta kito. Zaila iruditu zi-
tzaidan, ez nuen bat egiten filosofiarekin ere, eta atzera
egin nuen.

Aromaterapiarekin zabiltza gehien azken aldian, ezta?
Semea jaio zenean aromaterapia munduan sartu nin-
tzen. Denbora gutxiago nuen belarrak biltzeko... Olio
esentzialak denon eskura daude eta erabilera oso zabala
dute. Jendeari senda belarrena gustatzen zaio, baina bela-
rrak jasotzerako orduan, tarteka, ez ditu ondo ezagutzen
edo hurrengo udaberria iristerako ahaztu zaio noiz eta
nola jaso. Olio esentzialena errazagoa da, erosi egin behar
dira printzipioz, hori bai. Destilazio bidez lortzen den lan-
dareen kontzentrazioak dira. Hor dago landareen inteli-
gentzia, informazio eta indar guztia.

Aromaterapian aholkulari lanak egiten ditut. Bakoitza-
ren beharren arabera, arnas bidez, emozio aldetik egiten

da lanketa asko. Difusore batean lurrunduko den ura jartzen da eta hari olio esen-
tzial tanta batzuk gehitzen zaizkio. Antsietatea lantzen, lasaitzen, aktibatzen, kon-
tzentratzen... laguntzen du. Usaintzen zoazena burmuinera joaten da eta barrutik
kanpora eragiten du lan, ia zu konturatu gabe.

Garai batekoek naturarekin zuten konexiorik ez dugu, askotan, gaur egun eta senda
belarrak garai egokian jaso, ondo lehortu, pototan gorde eta guzti hori egitea asko
kostatzen zaigu.

Betiko erremedioak eguneratzen saiatzen naiz eta horretarako erabiltzen ditut olio
esentzialak ere. Aromaterapian bilatu dut eguneraketa hori; bide polita, garbia eta
segurua da eta naturarekin konektatuta toxiko mundutik atera ahal gaituela uste
dut. Emozionalki, garbitzeko produktuak, elikadura...

Bukatzen joateko, ikasturte hasieran gaude,
zein gomendio emango zenizkiguke?

Orain defentsak indartzeko garaia da, siste-
ma immunologikoa indartzekoa, ezkaia,
jenjibre eta limoi infusioak hartu defentsak
hobetzeko. Infusioa hartzea kostatzen zaie-
nentzat, haurrentzat eta olio esentzial pres-
taketa bat egin daiteke hanka azpian ema-
teko eta eskolara indartuta joateko. Negu-
ko iluntasunerako prestatu behar dugu,
defentsak ondo baditugu hobeto egingo dio-
gu aurre eta katarro gutxiago izango ditu-
gu.

Aldaketek urduritasuna sortzen dute, meli-
sa, ezki-lore eta mantzanilla hirukoteak la-
guntzen du horretan. Labanda ere lasaiga-
rria da; autoestimua indartzeko, aromate-
rapia bidez, asko laguntzen du. Laranjak
sormena pizten du.

Uda eta festen ondoren garbiketa pixka bat
ere egin beharko genuke; hala, esaterako,
belar mikatzek gibela garbituko digute.
Bajoia sartzen bazaigu hiperiko belarra ona
da orekatzeko, jalea real propoli eta polena
onak dira indartzeko. Ahaztu gabe auto-
zaintza: kirola egitea, bainu bat hartu eta
olioa, limoi zukua eta gatzarekin azala esfo-
liatzea...

Bada emakumeen poltsan ez dela begiratu
behar esaten duenik. Elkarrizketa amaitu
aurretik Itziarrek berea erakutsi digu. Mary
Poppinsena dirudi, hori bai, dena formatu
txikian; moskitoak uxatzekoa, bero dagoenerako freskagarria, tripako minarentzat,
umea erortzen denerako kolpeentzako ukendua, eguzkitarako krema poto txiki-txi-
kia, balore punttua ematen dion preparatua, gauzak argiago ikusten laguntzen dion
beste bat...

Formatu handiagoan, hiperikoloreekin egindako olio potoa ere atera dit poltsatik,
kolore gorriko olioa, goizero hartzen omen du tostadetan, nekeari aurre egiteko, bizi-
garritasuna ematen omen dio.

Zalantzarik gabe, gertuan edukitzeko moduko laguna da Itziar.

XABIN ETXAIDE OMENDU DUTE

Aurten 38 urte bete dira GALeko bi kidek Xabin Etxaide,
Inaxio Astiasuinzarra, Jose Mari Etxaniz eta Agustin
Irazustabarrena Baionako Monbar hotelean tiroz hil zituztenetik.
Urtero legez, Etxaide omendu zuten hilaren 23an. Goizeko
09:00etan, Ertxifia mendira igo ziren eta han argazkia atera
zuten. Equerdiko 13:00etan, berriz, zestoarraren omenezko
monolitora joan ziren kalejiran, plazatik abiatuta eta han ekitaldia
eta lore eskaintza egin zuten.

PENTSIONISTEK ASTELEHENEROKO
ELKARRETARATZEAK HASI DITUZTE

Udako etenaldiaren ostean, bueltan dira Zestoako
Pentsiodunen Mugimenduak deitutako astelehenetako
elkarretaratzeak. Tkasturteko lehen elkarretaratzea egin zuten
hilaren 18an, eguerdiko 12:00etan, Gurutzean Pentsioak,
osasun zerbitzuak, zaintza duina, banketxe lapurrik ez,
pribatizaziorik ez! lelopean. Hemendik aurrera, astelehenero
bilduko dira ordu eta leku berean.

ARROAGOIKO ERLOJU ZAHARRA
BERRESKURATU DU SANTA ENGRAZIAKO AUZOLAN
TALDEAK

Santa Engraziako auzolan taldeak Arroa Goiko 1862ko
erloju zaharra berreskuratu du. Udalak, auzolan taldeak eta
Arroa Goiko Auzo Elkarteak joan den urtean adostu zuten
erlojua konpontzea, eta 2022ko urrian hasi ziren lanekin.
2023ko martxorako prest zuten erlojua, eta uztailean Arroa
Goiko Herri Etxean jarri zuten ikusgai.

2016an hasi zuen ibilbidea taldeak, eta ordutik buru
belarri ari dira lanean. Auzolan taldearen hirugarren proiektua
da, izan ere, Santa Engraziako eta Zestoako parrokiako erlojuak
eraberritu dituzte azken urteotan. Horrez gain, Santa
Engraziako ermitako teilatua ere konpondu dute, eta bidea
txukuntzen dute urtero. Sei edo zazpi lagunek osatzen dute
egun taldea.

1862ko erlojua

Jose Manuel Zugasti eta Faustino Balentin Zugasti aita-
semeek jarri zuten Arroako kanpandorreko azken erloju
mekanikoa 1862. urtean. 1976an kanpandorrera igo eta erlojua
konpondu eta berritu zuten Pablo Tellabide eta Jose Nievesek.
2003ra arte egon zen martxan erlojua, baina ordutik geldirik
egon da. Erloju elektronikoa jarri zuten haren ondoan, eta
horixe arduratu da arroarrei ordua jotzeaz.

Santa Engraziako auzolan taldeak erlojua
berreskuratzeko lanei ekin zieten 2022ko udan, eta erlojua
kanpandorretik jaistea izan zen aurreneko pausua. Jon
Egiguren auzolan taldeko kideak azaldu du lanik handiena
erlojua bera garbitzea izan dela, olioz beteta zegoelako. Pieza
guztiak lehengoratu eta ordezkatu dituzte. "Gure helburua,
erloju originala berreskuratzea izan da, hasieran zuen
funtzionamendu berarekin jartzea" azaldu du Egigurenek.

Lan dibulgatiboa

Auzolan taldeak bi helburu ditu: erlojuak eraberritzea
eta haien inguruko informazioa zabaltzea. Erlojuen historiaren
inguruko dokumentazio lan handia egin dute taldekideek, eta
herritarren eskura jarri dute Udalaren webgunean.




TONE ZULOAGA:
“TESTIGANTZAK EMANDAKOAN JENDEAK
LASAITASUNA SENTITZEN DU”

"ZESTOA 1936-1959, GIZA ESKUBIDEEN ZAPALKETA ETA
ERREPRESIOA GERRA ZIBILEAN ETA LEHEN FRANKISMOAN" ARGITALPENA
AURKEZTU ZUTEN HILAREN 24AN UDALETXEKO ARETO NAGUSIAN. IONE
ZULOAGA MUXIKA ARANZADI ZIENTZIA ELKARTEKO IKERLARIAK OSATU

DU LANA, HAINBAT KIDEREN KOLABORAZIOAREKIN.

Gerra Zibila eta Lehen Frankismoan Zestoako
herrian gertatutakoren inguruan ikerketa sakon
bat egiteko lehen urratsak 2020an eman ziren.
Udalak eta Aranzadik herriko memoria historikoa
berreskuratzeko hitzarmena sinatu zuten urte
hartan. Hiru urteko lanaren ondorioa da liburua.

Nola osatu duzue proiektua?

Lan egiterako orduan metodo zientifikoan oinarritzen
gara. Lehen eta bigarren mailako iturriak izaten ditugu,
baina guk normalean, lehenengo mailakoak erabiltzen
ditugu: herriko artxiboa, artxibo militarrak, artxibo
estatalak, memoria historikoko zentro dokumentala...
Dokumentu horiek interpretatu eta testuinguruan
jartzen ditugu. Aztertzen ditugun dokumentuen
portzentaia handi bat frankistak dira eta hori ere
kontuan izan behar da, interpretazio hori ahalik eta
objektibotasun handienarekin egin behar da.
Dokumentu askotan ez dauden gauzak testigantza
bidez jasotzen ditugu, lanari osaera emateko, eta gero
jasotakoa kontrastatzen dugu. Herrira iritsitakoan
bertako artxiboa miatzen hasten gara, eta Oroimen
Bulegoa zabaltzen dugu.

Jendeak garai hartan gertatutakoa kontatzeko
prestutasunik ba al du?

Egoera ezberdin asko daude baina orokorrean,
testigantzak emandakoan jendeak lasaitasuna
sentitzen du. Hainbeste urtez zerbait barruan izan
ondoren kontatzeak lasaitu egiten du jendea.
Kontatzea erreparaziorako bide bat da, eta igandean
egingo dugun omenaldiak errekonozimendua dakar.
Bizipen horiek publiko egitea, eta instituzioetatik
gainera, 0so garrantzitsua da.

Ze erantzun eman dute zestoarrek?

Zestoan 0so jende ona eta eskuzabala aurkitu dugu,
beti laguntzeko prest dagoena. Guztira 24 pertsonekin
egon gara kontaktuan, eta liburuan 14 elkarrizketa
argitaratu ditugu. Bestalde, Danbolinek egindako
argitalpen batzuk ere baliagarriak izan dira garai

hartako Zestoa nolakoa zen jakiteko. Hainbat
herritarren lana ere ezinbestekoak izan da, besteak
beste, Fernando Arzallusena, edo Ibon Ibargurenena.
Herri batera sartzen zarenean bertako jendeari esker
lortzen duzu gertatutakoa gertuagotik sentitzea.
Tokiko mapa egiterako orduan bertako jendeak
esandakoa jasotzea oso inportantea da.

Nola antolatu duzue liburua?

Bi liburukitan argitaratu ditugu, hiru kapitulotan
banatuta. Lehenengoa, 1923ean, Miguel Primo de
Riverak estatu kolpea ematen duenean hasten da, eta
1936ko uztailaren 17-18an estatu kolpea ematen
denean amaitzen da. Bertan, testuinguru orokorra
ematen da, baina herrian aplikatuta: udalbatzak,
herriko giroa, garai hartako emakumeen egoera...
Bigarren zatian, estatu kolpea ematen denetik,
Zestoara tropa frankistak sartu (1936ko irailaren 21a)
arteko aldia kontatzen da. Hirugarren zatian, berriz,
1936ko irailaren 21etik 1959ra arteko urteak sartzen
dira. Frankisten errepresioak herrian izan zuen
eragina kontatzen da, errepresio ekonomikoa,
politikoa... Amaitzeko, liburuaren bukaeran
herritarren testigantzak daude.

*Liburuak udaletxean daude eskuragai, doan.

DUELA LAU URTE IRITSI ZEN
ELTEZER CHAVARRIA MARTINEZ
(NIKARAGUA, 2006) BERE
FAMILIAREKIN BATERA ZESTOARA.
KIROL MUNDUA BETIDANIK
GUSTATU IZAN ZAIO, BAINA
BOXEOA DA BERE PASIOA.
ZUMATAKO CUBAN BOXING
KLUBEAN HASI ZEN ENTRENATZEN
2020. URTEAN. HIRU URTETAN
SEKULAKO EMAITZAK LORTU

Boxeoa kirol ezezaguna da as-
korentzat, baina Chavarria-
ren esanetan, azken urteotan
“modan” dagoen zerbait da.
Horrez gain, Euskal Herrian
behintzat, “behar duen lekua
eta garrantzia” ez zaiola ema-
ten iritzi dio gazteak. Danboli-
neko ringean adostu dugu hi-
tzordua, eta bere ibilbidearen
inguruan aritu gara, kontu
kontari.

Hiru urte daramatzazu boxe-
oan murgilduta.
Zestoara bizitzera etorri gine-

nean hasi nintzen boxeoan.
Nikaraguako kirolik garran-
tzitsuena da, baina han bizi gi-
nenean gazteegia nintzen eta
ez nuen inoiz praktikatu. Ho-
na etorritakoan, Zumaiako Cuban Boxing klubera joan
nintzen, eta bertan hasi nintzen boxeatzen, Ruben en-
trenatzailearekin. Zuzenean joan nintzen berarenga-
na. Boxeoa gustuko nuela esan nion eta helmuga bat
izan nahi nuela. Berehala hasi nintzen.

DITU; GIPUZKOAKO ETA
EUSKADIKO TXAPELDUNA DA BI
KATEGORTATAN.

Zein zen helmuga?
Urrunera iristea.

Nolakoa izan da orain arteko ibilbi-
dea?

Hiru urte hauetan Euskadiko eta Gipuz-
koako txapelketak irabazi ditut bi katego-
riatan. Guztira sei borroka izan ditut: hiru

Donostian, bat Gasteizen eta bestea Bilbon.
Bakarra galdu dut.

Zein izan da orain arteko konbaterik zailena?
Soraluzekoa izan zen zailena. Aurkaria ni bai-
no zaharragoa zen, eta esperientzia gehiago
zuen. Asko ikasi nuen borroka hartan. Galdu
egin nuen, baina ikasten jarraitzeko grina area-
gotu zitzaidan.

Zein kategoriatan zaude orain?

75 kilokoen gazteen kategorian nago. Ka-

tegoriak pisuaren arabera bereiz-

ten dira. Hiru kategoria daude:
junior, joven eta elite.

Nola funtzionatzen dute txapelketek?

Klub batek emanaldi bat antolatzen du eta
boxeolari bakoitzak borrokarako aurkaria
bilatu behar du. Zumaian emanaldi bat an-
tolatzen badute, adibidez, eta boxeatu nahi
baduzu, aurkaria bilatu behar duzu. Boxeoa
anbiziotsua da, eta norbaitek bere aurka bo-
rrokatzeko esaten badizu ezin diozu ezetzik
esan. Zu baino hobea den norbaitekin borro-
katzeko aukera suertatzen bazaizu ere ber-
din, borroka horretan ahal duzun guztia era-
kusteko aukera izango duzu eta normalean
baietz esaten da beti.

Astean zenbat aldiz entrenatzen duzu?
Astean hiru aldiz, Zumaian. Horrez gain, ni-
re kabuz egunero entrenatzen dut. Entre-
natzaileak teknika erakusten dit eta neuk
kardioa eta muskulazioa lantzen ditut; men-
dian korrika, pisua intentsitatearekin...

Zenbateko garrantzia du entrenatzaileak bo-
xeoaren munduan?

Berak ikusten ditu akats guztiak eta hobe-
tzeko bidea erakusten dizu.

Nolako boxeolaria zara?

Normalean oldarkorra naizela esaten didate.
Kolpeak jasotzeko itxarotea ez zait gusta-
tzen.

Nola funtzionatzen du konbate batek?

Hiru round izaten dira, eta bakoitzak hiru
minutu irauten du. Lau pertsona egoten dira
ringaren inguruan boxeolariaren lana pun-
tuatzen: borrokatzeko modua, kolpeen mai-
la... Puntu gehien lortzen dituenak irabazten
du. Epaimahaia neutrala izaten da, eta kon-
bate guztietan aldatzen da.



Lesiorik izan al duzu?

Orain arte ez dut lesio handirik izan, kolpe txiki bat
hartu nuen baina boxeoan gertatzen diren gauzak di-
ra. Hori bai, kontuz ibili behar da.

Zein egoeratan dago boxeoa Euskal Herrian?

Orain modan dagoela esango nuke. Hala ere, Euskal
Herrian boxeoa ez da sustatzen. Beste Kkirol batzuei
garrantzia handiagoa ematen zaie eta boxeoa itzale-
an geratzen da. Niretzat oso kirol polita da, gauza on
asko ikasten da.

Jende askok kirol agresibo gisa hartzen du boxeoa.
Zer esango zenieke horiei?

Boxeoa ez da agresiboa, bi kirolariren artean hitzar-
tutako zerbait da. Nire aurkariak badaki kolpe bat
emango diodala eta nik ere badakit berak niri kolpe
bat emango didala. Agresiboa bada biolentzia dago,
eta boxeoan ez dago biolentziarik. Batzuetan biolen-
toa izan daiteke, izan ere, beste pertsona batekin kol-
peka aritzea da, baina hori guztiaren gainetik aurka-
riarenganako errespetua dago. Errespetua da gauza-
rik garrantzitsuena. Zure aurkaria ezagutzen duzu,
borrokaren aurretik berarekin egoten zara. Askotan,
aurkariari aurpegira begiratuta badakizu nolakoa
den eta nola borrokatuko duen.

Boxeoa kirol gisa definitzen ez dutenak ere badaude.
Boxeoa kirola dela esango nieke horiei guztiei. Zer-
bait fisikoa da, futbola edo saskibaloia bezala. Futbo-
la eta saskibaloia, askotan, agresiboak izan daitezke,
zelaian borrokak gertatzen direlako, eta borroka ho-
riek ez daudelako hitzartuta, boxeoan bezala.

Zer ematen dizu boxeoak?

Asko gustatzen zaidan zerbait da. Errespetua, umiltasuna eta
indar fisiko zein mentala ematen ditu kirol honek. Boxeoan be-
ti objektibo bat daukazu; helmugarik ez baduzu, zaila izango da
zuretzat.

Ringera igotzen zarenean kirol indibiduala da, zu aurkariaren
aurka, baina entrenamenduetan eta gimnasioan taldekideekin
zaude, entrenatzailearekin... Talde baten parte zara eta babestu
egiten zaituzte.

Nola sentitzen zara ringaren gainean?
Adrenalina topera izaten dut. Urduritasuna sentitzen dut, ez-
kutatu dezakezu baina nerbioak beti hor daude.

Nor da zure jarraitzailerik handiena?

Aita dela esango nuke, asko babesten nau. Amari ez zaio asko
gustatzen, baina gero borroka guztietan bera da gehien oihu-
katzen duena. Anaia gazteari ere boxeatzea gustatzen zaio eta
nirekin hasi da entrenatzen. Aitak eramaten gaitu Zumaiara,
oso inplikatuta dago.

Zein da zure hurrengo helburua?

Espainiako txapelketa. Bide horretan konbate bat daukat hi-
tzartuta. Konbate ezberdinak egongo dira eta irabazten joaten
dena finalera iritsiko da. Horretarako gogor entrenatzen ari
naiz.

Nortzuk dira zure erreferenteak?

Asko daude: Saul Alvarez, Terence Crawford, Errol Spence...
Teknika desberdina duten boxeolariak dira, bakoitzak borro-
katzeko estilo propioa du.

Bi txapelketa irabazi dituzu, aurrera begira zein da zure asmoa?
Bide honetatik jarraitzea da nire asmoa, ahalik eta gehien era-
kustea.

Zestoako Udala EUSKARAREN ALDEKO LANAK ZESTOAN

Bikainak katalan hizkuntzan Raval auzoko
konplexutasun handiko eskola batean.
Ia dena kontra zuten, baina atera egin
dira: 26 nazionalitate ikastetxean eta
hamar ikasletik batek bakarrik hitz
egiten du katalanez etxean. Hala ere,
Vedruna Angels eskolak, Bartzelonako
Raval auzoan, nota bikainak atera
B¢ ditu katalanaren oinarrizko

v )
| gaitasunen proban. Konplexutasun
# handiko gainerako zentroak aise
© gainditu ditu eta herrialdeko
- eskola eta institutu guztien batez
bestekoaren gainetik dago.

Sent itu, info rmatu, hausnartt_l, 2023/05/15 El mati de Catalunya Radio
kontrastatu eta, ondoren, ekin

Zer egiken du, zu bezalako rockero batek jubilatua]( kantuan jar':zen?
Elkar 1aguno[uz eta elkarlanean arituz, giza](io]( izaeraz eta esentziaz
GOEZOD komunitatearen pqr|:e izan nahi o[ugu, bertan par|:e hartzearen joercﬂ(
nabariak dira eta hori beharrezkoa den zerbait bezala hartzen o[ugu. lldo
horrekcﬂik Zestoan ere badira zenbait kolektibo par‘ke hartzeko aukerak
ematen dituena hala-nola gizarke—e]{inkzan, kulturan, kirolean.
Horren baitan, herriko Pentsionistak Martxan taldeak eragindq](o Zestoako
3Z taldearen bidetik adinekoen komunitateari begira jarrika, zenbait
ekimen gquzakzen dihardu, egoera]c‘ beharrak hutsuneak. ahal den
neurrian bideratu ahdl izateko.
Horietako bat, ZATOZ KANTURA ekimena da. Ni ere jubﬂakua izanik eta
komunitate honetako parkdio[e sentitzen naizen aldetik, batetik eta bestetik
musika den guzha gustu]co dudalako, bereziki rock musika, dena
8 uztartu daitekeenez rock musika ere beste musika estilo
desberdinekin uztartu daitekeelakoan nago. Rock musika ez
baita adin jakin batera mugcﬂ:zen den zerbait
Zein helburu dute, ostegunetako kantu saio horiek?

ZATOZ KANTURA e](imend lcmlzze]co, oskegunekqn. C[I‘I‘CII:SCIlC{e]{O
]YIOOGIZCEH]{ 18ZOOGI:CII"G, Jubﬂ(ﬂ:u Tdber‘ncm e”{C[I‘IIZGD garda elld

ordubetez kantatzen aritzen gara. Euskal kantak abesten dikugu,
gu]{ geu]( erabakitako kanta ezaguncﬂc izaten dira presEaEu eta
grab&uka eramaten &ilzugunal{. Megafonia batez entzunaz eta
letrak eskura c[ikugula kantatzen c[ikugu, inolako pr‘esiori]c gabe
eta lasaitasun osoz.

B8 Helburua beraz honakoa da Batetik, adinekook elkartzeko
kopagunea edukita eta kantua lagun, adinekoen kolektiboa

_ kohesionatuz geure arteko harremanak sendotzea eta

s i indartzea Eta bestetik, euskal kankaginkzm‘i ere geure

. " bultzadatxoa emanaz abestien transmisio lana egikea.

[rakurlea pcr‘ke hartzera animatzeko, zer esan diezaiokezu?

ZATOZ KANTURA ekimena. ez da abesbatza klasiko edo koru Formal bat, ez
c[ago musika ja](in beharrik ere, abestiak kantatuz 1agunarkeqn ondo
pqsatzea baino ez da Beraz 60 urtetik gora]coa bazara zatoz kantura
oskegunero. Jubilatu Tabernard

Lizaso

Pentsionistak Martxan taldea

Iraileko landareak Qf, KiMuBAT

-PENTSAMENDUA
- ZIKLAMENA

- PRIMULA

* BELLIS-AK...

Lortu zure udazkeneko
udazkeneko landareak
gure gardenean!

Urrestilla bidea - Azpeitia

www.kimubat.eus



Ba bai, eman dut.

) Frantsesa ikasten
] Asmorik ez daukat .
Ba aurten nire bu- ari naiz bigarren

. eta gogoa ere gu- .
ruarekin pentsatuz urtez Donostiako

] ) txi. Urtean zehar )
pilatesen hasiko . Hizkuntza Eskolan.
. o laneko ikastaroren
naiz, lanari begira

t te egin- . -
ere ba bizkar-hezu- bat edo beste egl joxeba larrafiaga

g0 d_Ut' 63 urte
urtzi landa

37 urte

Datorren astean
egingo dut Elgoi-
barko Mekan ikas-
taro bat animalie-
kin emozionalki
haur eta adinekoei
nola lagundu ikas-
teko asmoz. Bes-
teren bat egiteko
asmoa ere badut..

rra pixka bat go-
gortu eta gazte
mantentzeko.

maider ibarguren
46 urte

isabel ruiz
43 urte

txikitan nonbait!

Datorren
IKaSCUIGEAN
|KaStalorik

EGINGO dL DUZu?

M Bai
N E:
B Ez dakit

Indarrak neurtzen lanak izan ditu norbaitek ordu

Eztiola eta Gurutzeaga kaleen arteko
bidegurutzeko ispilua aldatu dute

(Erantzuleak guztira: 119

g— 11:00etan hasita
36. Ondarbaso igoera .
* 18:30ean Perez-Rock &

e\ Santo de que... taldeen
kontzertuak Portalen.

URRIA

U 0SciraLa

19:00etan bakarrizketa saioak
Portalen: Maria Blanco, Julen Portillo,
Maialen Sorzabalbere eta Iker Plazaola.

0 gascewHena
DANBOLIN ERREDAKZIOKO

ATE IREKIAK ARRATSALDEKO
18:30EAN KULTUR ETXEAN.
1 osteguna

Jubilatuen elkartekoek irteera
egingo dute Lizarrara. Bertan, San Pedro de
Rua eliza erromanikoa bisitatuko dute. Izena
emateko elkartera deitu goizeko 10:00etatik
11:00etara edo elkarteko kideren bati
jakinarazi.

2 oSciraLa
19:00etan, Assata taldearen
kontzertua Portalen.

Fisioterapia

Osteopatla
ﬁ

‘.;.‘ y
&943 290899 -

Tonbno Altzaga 20 - 22 20740 Zestoa
¥ T

\ily

eskua

Therapy Group

)

)

ZESTOAKD SAN TUAN FUNDAZIOAN
1919-2019

Bidezarra, 5 20740 Zestoa 943 147 019
e-posta: zestoakosanjuan@gmail.com
www.zestoakosanjuan.blogspot.com

g Botika - Laborategia Z
ZURUTUZA Gestoria Zubia

M? Jesus Zubia Olaizola

Portale kalea 7, behea - 20740 ZESTOA
Tel /FAX: 943 897 070

Gesalaga kalea 8, Zestoa  tel./fax 943 147 006
WhatsApp: 661590009 farmazu@farmanorte.org

Gesalaga kalea 20
Zestoa 20740

)
| Z
Hortz Klinika

\AS

mizuclinicadental@gmail.com

mEESAENT M uns

GISASOLA

EGOITZA - RESIDENCIA
Toribio Altzaga 6 - Zestoa
943 897 077 / 688 B42 848 residenciagisasola.com

y -
LINTERNERTITA

4 SANTA CLARA

Tel. 943 851 868

e-posta: lintsantaclara@hotmail.com

943 147 660

943 147 015

ZKUDUN
harategia

Tel. 943 147 023

Teknologia,

